
復入檢如是者三日水程終莫能得木夏亦秘不言會科

道連章諫其事遂寢後忠呼都吏詰曰庫中案卷焉得失

去大夏在傍微笑曰三保太監下西洋時所費錢糧數十

萬軍民死者亦有萬計縱得珍瑶於國家何益此一時弊

事大臣所當切諫者舊案雖在亦當毀之以拔其根尙足

追究其有無哉忠聳然降位對大夏再揖而謝之指其位

曰公陰德不細此位不久當屬公矣後大夏果至兵部尙

書○勑儒臣校訂宋儒朱熹通鑑綱目命梓刻以傳編修

謝鐸上言曰來神宗好通鑑理宗好綱目徒知留意于書

不能推之于治因勸　上親賢講學見諸行事不可如二

君之徒好　上嘉納之○旌表海康民吳金童妻莊氏節

義

　〈按新會縣民劉銘梁狗同往海康賣穀將還海康民吳祁與其弟金童挈家避寇附舟至新會止于銘家祁遠〉

　〈出傭工銘狗見金童妻色美屢欲犯之不從二人乃謀與金童摘魚夜縳之所其繼投江中時江賓民關道安〉

　〈聞金童叫呼欲救不果銘歸欲犯莊氏而拒益力居數日金童尸浮銘門適莊氏出汲識其爲夫尸哭視之祈〉

　〈瘢宛然得銘謀死狀顧力不能報仇乃先投幼女于水卽自投水隨夫尸死焉一尸隨潮上下旋繞銘門其隣〉

　〈李逢春買棺收葬銘夜濳發其尸棄之大海吳祁自外歸得弟尸于海濱乃訴于官儒生李啟李蕃及關道安〉

　〈等爭述莊氏節義幷士人弔哭詞章上之銘狗叶伏刑部員外馮俊特爲其奏　上令有司卽誅銘狗旌表莊〉

　〈氏刑部尙書陸瑜奏李逢春等收葬三尺誠爲義舉今遭發掘宜命有司卽其處窆之立石大書其夫婦姓名〉

　〈以誌庶可𡸁于永久詔可〉

--

六月延綏徙鎮榆林

七月勑遣都督同知李文右通政劉文往甘肅規復哈密

城

　〈時哈密旣爲上魯番速擅阿力所倂累求救援兵部言哈密入西域諸夷轉焁之地若棄而不救惟恐赤力蒙〉

　〈古罕東曲先安定苦峪沙州等衛亦爲土魯番所脇則我邊之藩籬賣徹而此肅之患方殷設使河套之虜不〉

　〈退關中供億愈難績矣　上命集廷臣議會昌侯孫繼宗等謂宜及今誠勢水盛遣使勑赤斤蒙古軍乘等衛〉

　〈諭以大義俾知唇亡齒寒之勢且速擅阿力今亦遣使進貢因賜之勑使悔過日新庶可以散其姦謀縱哈密〉

　〈不能自存亦足以堅各衛內嚮之志因舉文等習知夷情宜委以使事乃勑文等往〉

十月　上閱武于內苑公侯而下皆騎射英國公張懋三

發連中　上大喜賜鈔千貫白金五十兩金帶一束尋命

掌中軍都督府事提督五軍營

十一月勑翰林儒臣修續資治通鑑綱目○添設蘇松常

鎮湖州五府幷所屬縣勸農通判縣丞各一員尋復添設

北直𨽾深趙平谷等七十二州縣江西南昌新建等二十

縣湖廣沔陽黃岡等十州縣河南光州及尉氏等十三州

縣各州判縣丞一員

　〈按設官勸農意固美矣第恐實難同名事久而玩則又未免于官多民擾之弊〉

勑邊軍如曾遇賊率衆對敵及衆寡不敵者雖失利不罪

其閉門坐視見賊反退者乃坐失機○命大學士彭時等

纂修宋元綱目

